Editor
Jurnal Komunikasi, Malaysian Journal of Communication (JK-MJC),
Pusat Pengajian Media dan Komunikasi,
Fakulti Sains Sosial dan Kemanusiaan,
Universiti Kebangsaan Malaysia,
43600 UKM Bangi,
Selangor Darul Ehsan,
Malaysia.

21 Jun 2017
Tuan / Puan, 

Saya ingin mengemukakan sebuah manuskrip penyelidikan yang bertajuk Kempen Kesedaran Kesihatan Awam: Satu Tinjauan Literatur Dari Sudut Penggunaan Media dan Komunikasi di Malaysia untuk dipertimbangkan bagi terbitan dalam Jurnal Komunikasi, Malaysian Journal of Communication (JK-MJC). 
Untuk makluman pihak Tuan / Puan, saya pernah menghantar manuskrip ini kepada pihak Editor Jurnal Komunikasi pada 1 Februari 2017 dan 30 Mei 2017 yang lalu. Saya mendapat maklum balas menerusi e-mel daripada Puan Arina Anis Azlan pada 15 Mac 2017 dan 13 Jun 2017 bahawa semakan awal telah dijalankan terhadap manuskrip yang saya hantar dan memerlukan pembetulan dari segi garis panduan yang perlu diikuti iaitu jumlah patah perkataan dan format dokumen berdasarkan keperluan jurnal. Dalam hal ini, saya telah melakukan pembetulan berdasarkan garis panduan penghantaran jurnal seperti yang tertera di bahagian “Submission Guidelines” laman web Jurnal Komunikasi. 

Saya mengesahkan bahawa manuskrip ini adalah asli dan tidak pernah diterbitkan dalam jurnal atau penerbitan ilmiah yang lain. Manuskrip ini juga tidak berada dalam pertimbangan untuk penerbitan jurnal atau penerbitan ilmiah yang lain. 
Dalam manuskrip ini, saya meneroka tentang hasil terbitan literatur-literatur lepas yang membincangkan tentang penggunaan media dan komunikasi bagi kempen kesedaran kesihatan awam di Malaysia. Perkara ini penting untuk diterokai bagi melihat sejauh manakah media dan komunikasi telah dimaksimumkan penggunaannya dalam membantu kempen-kempen kesedaran kesihatan awam di negara ini.

Dalam penyelidikan ini, saya mendapati bahawa media dan komunikasi telah menjadi intervensi berguna dalam penyampaian maklumat kepada masyarakat tentang isu-isu kesihatan awam yang berlaku di negara ini. Malah, penggunaan media dan komunikasi bukan sahaja dapat memberikan kesedaran kepada masyarakat tentang kesan-kesan masalah kesihatan awam, bahkan dapat mendidik serta mengubah minda, persepsi, sikap dan tingkah laku masyarakat terhadap isu-isu kesihatan awam. 
Saya yakin dan percaya bahawa manuskrip ini adalah bersesuaian untuk penerbitan dalam Jurnal Komunikasi, Malaysian Journal of Communication (JK-MJC) kerana ia membincangkan secara kritis tentang hasil tinjauan literatur-literatur lepas yang berkenaan tentang penggunaan media dan komunikasi bagi kempen kesedaran kesihatan awam dan boleh digunakan bagi rujukan dalam memperluaskan skop penyelidikan pada masa hadapan.
Bersama-sama surat ini saya lampirkan biografi ringkas penulis-penulis terlibat.
Pertimbangan pihak Tuan / Puan saya dahului dengan ucapan terima kasih.

Yang benar,
Mohamad Hafifi Jamri
BIOGRAFI PENULIS

